
INGLIZ VA O’ZBEK XALQ ERTAKLARINING LINGVOMADANIY
XUSUSIYATLARI

Jalolova Feruza Normurodovan

kafedrasi katta o‘qituvchisi

Annotatsiya. Mazkur maqolada ingliz va o‘zbek xalq ertaklarining lingvomadaniy xususiyatlari tahlil gilingan.
Xalq ertaklari xalqning tarixiy, madaniy va ijtimoiy hayotining aksidir. Ular orqali xalgning urf-odatlari,
qadriyatlari, axlogiy qarashlari, dunyoqarashi va madaniy merosi namoyon bo‘ladi. Ingliz va o‘zbek ertaklari o‘ziga
xos jihatlarga ega bo‘lsa-da, ularni umumiy gumanistik g‘oyalar - yaxshilikning yovuzlik ustidan g‘alabasi, adolat,
jasorat va saxovat kabi tushunchalar birlashtirib turadi. Tadqiqotda har ikki madaniyatdagi ertaklarning
personajlar, muhit, syujetlar va og‘zaki an’ana doirasidagi o‘xshashliklari hamda tafovutlari lingvomadaniy nuqtai
nazardan tahlil gilinadi.

Kalit so‘zlar: ertak, lingvomadaniyat, xalq ijodi, ingliz ertaklari, o‘zbek ertaklari, og'zaki an’ana, syujet, axloqiy
gadriyatlar.

DOI: https://doi.org/10.47390/SPR1342V5110Y2025N52

Kirish. Ertaklar xalq ijodining gadimiy va boy janrlaridan biri bo‘lib, ular orqali xalgning
tafakkuri, falsafasi va dunyoqarashi aks ettiriladi. Xalq ertaklari ko‘p asrlik og‘zaki an’analar
asosida shakllangan bo‘lib, ular hayotiy, maishiy, sehrli va ijtimoiy mazmundagi voqealarni
qiziqarli syujetlar orqali bayon gqiladi. O‘zbek va ingliz xalq ertaklari o‘rtasida ko‘plab
o‘xshashliklar mavjud bo‘lishiga garamay, ularning har biri o‘ziga xos madaniy kontekstda
shakllanadi. Ushbu maqolada ushbu ertaklarning lingvomadaniy xususiyatlari, ya'ni tilda va
madaniyatda qanday ifodalanganlik jihatlari tahlil qgilinadi.

Adabiyotlar tahlili va metodologiyasi. Ko‘plab olimlar xalq ertaklarini turli nuqtai
nazardan o‘rganib chigganlar. Ozbek ertaklarini B.Karimov, F.Abdullaev, M.Afzalov, K.Imomov,

X.Egamov kabi olimlar tahlil qilgan bo‘lsa, ular Hamrobibi Umarali qizi, Hasan Xudoyberdi o‘g'li
kabi ertakchilardan yozib olgan namunalar asosida ilmiy xulosalar berganlar. Ingliz ertaklari
esa aka uka Grimmlar, Sharl Perro kabi mualliflar tomonidan jamlab yozib olingan. Lotin, rus,
nemis va ingliz tillaridagi “ertak” so‘zining etimologiyasi ham adabiy manbalarda chuqur
o‘rganilgan. M.Qoshg‘ariy “Devoni lug‘atit turk” asarida ertakni “yetuk” deb atagan [5; 98].
[.A.llinning ta’biri bilan aytganda, ertaklar — odamlarning diniy tafakkur paydo bo‘lishidan
oldingi hayot falsafasini badiiy shaklda ifodalovchi janrdir [3; 240].

Ushbu magqola qgiyosiy — tahliliy metod asosida yozilgan bo'‘lib, unda ingliz va o‘zbek
xalq ertaklari syujeti, leksikasi, personajlari va madaniy kontekstdagi ifodalanish shakllari
lingvomadaniy yondashuv asosida o‘rganildi. Ertak matnlari, lug‘aviy ta’riflar, adabiy va
madaniy manbalar tahlil qilindi. Shuningdek, og‘zaki an’analar, etnik qadriyatlar va madaniy
me’yorlarning ertaklarda qanday ifodalangani solishtirma yondashuv orqali tahlil qilindi.

Muhokama. Ingliz tilida ertakni ifodalash uchun “hikoya, umuman har qanday voqea”
degan ma’noni anglatuvchi “tale” so‘zi ishlatiladi, u qadimgi ingliz tilidagi “talu” so‘zidan kelib
chiggan bo‘lib, - series, calculation, shuningdek, - story, tale, statement, deposition, narrative,
fable, accusation, action of telling ma’nolarini beradi. Longman nashriyoti lug‘atida tale so‘ziga
“kimningdir boshidan kechirgan hayajonli vogealar haqida hikoya” sifatida ta'’rif beriladi - a
story about exciting imaginary events... that happened to someone.... “Fairy-tale - tale about
fairies (fairy small imaginary being with supernatural powers, able to help or harm human
beings) [7]".

Ertak atamasi M.Qoshg'ariyning “Devoni lug‘atit turk” asarida “yetuk” tarzida
go‘llanilgan [5; 98]. Xalqimiz orasida hozirgi paytda xam cho‘pchak, utuk, matal, varsaqa kabi
so‘zlar ertak manosini anglatadi. Ozbek tilining izohli lug‘atida ertak so‘ziga quyidagicha ta’rif
berilgan:

1. Xalq og‘zaki poetik ijodining asosiy janrlaridan biri; to‘qima va uydirmaga asoslangan,
sehrli-sarguzasht va maishiy mazmundagi epik badiiy asar; cho‘pchak. Ertak aytmogq. Bir ariqda
sut, ikkinchi ariqda sharbat - ertaklarda bo‘ladi! S. Anorboev, Ogsoy. [Imiy fantastik asarlar bilan
adabiy ertaklar ozaro yaqin aloqadadir. “Fan va turmush”.

2. Hikoya, qissa, voqea. Unsin hamma voqeani - akasi bilan Gulnorning sevgi ertagini
kampirdan to‘la eshitdi. Oybek, TTT. Yolg ‘iz Tiktepa qishlog i-dagina emas, tevarak qishloglarda
ham mulla Obidning ertagi, ekindagi muvaffaqiyati og‘izdan og‘izga yurib ketdi. A. Qodiriy, Obid
ketmon [6; 51].

Xalq ertaklarining eng keng tarqalgan tasnifi quyidagicha: hayvonlar haqidagi ertaklar,
sehrli ertaklar va hayotiy-maishiy ertaklar.

Ertak syujetlari an’anaviy arxaik dunyoqarashni aks ettiradi. Odamlarning yaxshi va
yomon, mehribonlik va yovuzlik haqidagi g‘oyalari o‘ziga xos tarzda taqdim etiladi. Ertaklar
yaxshilikning yomonlikdan ustunligini, aynan “yaxshilik” yo‘lining dolzarbligini tushuntiradi.
Ertakning asosiy vazifalaridan biri bu uning ijtimoiy va tarbiyaviy vazifasidir.

Ingliz va o‘zbek xalq ertaklarining lingvomadaniy jihatlari ularning jamiyatdagi
gadriyatlarni qanday aks ettirishini ochib beradi. Har ikki madaniyatda ertaklar axloqiy,
ijtimoiy va estetik me’yorlarni yosh avlodga yetkazish, ularni tarbiyalash va milliy tafakkurni
shakllantirish vositasi hisoblanadi. Ingliz ertaklarida ko‘pincha jasorat, adolat, aqllilik va
shaxsiy erkinlik g‘oyalari markaziy o‘rinni egallaydi. Masalan, “Jack and the Beanstalk” (Jek va
Sehrli dukkak) ertagida gahramon gashshogqlikdan chiqib, sehrli dukkaklar orqali gigantlar

dunyosiga kiradi va jasorati, aql-idroki evaziga boylikka erishadi. Bu syujet individual harakat
va tavakkalning muvaffaqiyat olib kelishiga urg'u beradi. O‘zbek ertaklarida esa ko‘proq
jamoaviylik, oilaviy birlik, kattalarga hurmat, sabr-toqat va saxovat kabi qadriyatlar asos bo‘lib
xizmat qiladi. Masalan, “Zumrad va Qimmat” ertagida mehribonlik gilgan qiz mukofotlanadi,
badjahl va xunuk niyatdagi qiz esa jazolanadi. Bu orqali o‘zbek xalq ertaklarining axloqiy-
gumanistik xabari aniq ifodalanadi - yaxshilik oxir-ogibat g‘alaba qgiladi, yomonlik esa jazoga
loyiq.

Jinsiy rollar ham ertaklarda muhim ideologik funksiyani bajaradi. Ingliz ertaklarida
“Cinderella” (Zolushka) kabi syujetlarda ayol obrazi go‘zal, sabrli, baxtga loyiq, lekin erkakning
- odatda shahzodaning - aralashuvisiz najot topolmaydigan tarzda tasvirlanadi. Bunda
an’anaviy gender stereotiplari aks etadi. Ammo zamonaviy talginlarda, masalan, “Brave” (Jasur
qiz Merida) kabi ertaklar orqali bu rollar yangicha ko‘rinishga ega bo‘lmoqda - gahramon ayol
mustagqil, faol va qutqgaruvchi rolida chiqadi. O‘zbek ertaklarida esa “Boy ila gado”, “Tillaqush”
yoki “Malikai ayyor” kabi ertaklarda erkaklar ko‘pincha asosiy harakat giluvchi, jasoratli va
donishmand gahramon sifatida namoyon bo‘ladi. Biroq, “Malikai ayyor” ertagidagi ayol
gahramon o‘zining donoligi, gapga chechanligi va tadbirkorligi bilan ajralib turadi, bu esa
o‘zbek ertaklarida kuchli va faol ayol obrazlari ham mavjudligini ko‘rsatadi.

Personajlar tizimi esa har bir madaniyatning mifologik asoslarini ochib beradi. Ingliz
ertaklarida sehrgarlar, peri-qizlar, jodugarlar va gapiradigan hayvonlar orqali g‘ayritabiiy
dunyo yaratiladi. “The Frog Prince” (Qurbaga shahzoda) yoki “Snow White” (Oppog’oy)
ertaklarida jodugarlar muhim konflikt manbai bo‘lsa, sehrli mavjudotlar esa ko‘pincha
gqahramonga yordam beradi. O‘zbek ertaklarida esa “Jinlar bazmi”, “Bo‘z bolajon” yoki “Alif va
Bahodir” kabi syujetlarda jinlar, ruhlar, afsonaviy maxluglar ko‘p uchraydi. Ular orasida Alif -
ulkan kuch va kuch-quvvat timsoli bo‘lib, aksariyat hollarda gahramonning dushmani sifatida
paydo bo‘ladi. Bu obrazlar orqali 0zbek xalqining islomiy va mahalliy e’tiqodlar sintezi, diniy-
falsafiy qarashlari ochiladi.

Muhit ham ertaklarning milliy ruhini belgilaydi. Ingliz ertaklari fantastik dunyolar, sehrli
o‘rmonlar, uzoq qirolliklar, muhtasham qal’alar asosida quriladi. Masalan, “Sleeping Beauty”
(Uyqudagi malika) yoki “Rapunzel” kabi ertaklarda sehrli tabiat, sehrgarlar qal’asi asosiy fon
bo‘lib xizmat qiladi. Ozbek ertaklarida esa cho‘l va tog‘lar, qadimiy shaharlar (masalan, Buxoro,
Samargand), bozorlardagi hayot, yurt va karvonsaroylar hikoya maydoni sifatida namoyon
bo‘ladi. “Boy ila gado” yoki “Tillaqush” kabi ertaklarda karvon yurishlari, savdo-sotiq,
mehmondo‘stlik va sayohat motivlari xalqning tarixiy yashash tarzini yoritadi. Bu manzaralar
Markaziy Osiyo sivilizatsiyasining madaniy-makondagi ifodasidir.

Og‘zaki an’ananing tutgan o‘rni esa o‘zbek ertaklarining eng muhim xususiyatlaridan
biridir. Ingliz ertaklari XIX asrda aka-uka Grimmlar va Sharl Perro tomonidan to‘plab nashr
etilganidan so‘’ng yozma shaklda yashab kelmoqda. O‘zbek ertaklari esa hozirgacha og‘zaki
shaklda ustozlardan shogirdga, ota-onadan bolalarga yetkazilib kelinadi. Masalan,
“Qo‘shchinor”, “Shahzoda va Sehrgar ayol”, “Bibi Seshanba” kabi ertaklar aytilish jarayonida
she'riy ifoda, takrorlovchi iboralar, maromli ohang orqali esda qolarli va ta’sirchan bo'lib,
folklorning poetik xususiyatlarini ifodalaydi. Bu jihat ertaklarning nafagat mazmuniy, balki
stilistik, fonetik va estetik boyligini ham ochib beradi.

Shunday qilib, ingliz va o‘zbek ertaklari o‘rtasidagi umumiyliklar - axloqiy saboqlar,
yaxshilikning g‘alabasi, sehrli syujetlar - universal qadriyatlarni aks ettirsa, farqlari esa har bir

xalgning tarixiy tajribasi, diniy-falsafiy dunyogarashi va madaniy kodlariga asoslangan.
Misollar orqali ko‘rinadiki, ertaklar nafaqat og'zaki ijod mahsuli, balki jamiyat tafakkurining,
estetik qarashlarining, tarixiy xotirasining, va eng muhimi, madaniy identitetining timsolidir.

Natijalar. Tadqiqot shuni ko‘rsatdiki, ingliz va o‘zbek xalq ertaklari o‘zaro
lingvomadaniy jihatdan ko‘plab o‘xshashlik va tafovutlarga ega:

v Ingliz va o‘zbek xalq ertaklarida asosiy mavzular va qadriyatlar farq qiladi: ingliz
ertaklarida jasorat, adolat va shaxsiy jasorat ustuvor bo‘lsa, ozbek ertaklarida oilaviy
qadriyatlar, jamoaviylik va kattalarga hurmat asosiy o‘rin egallaydi;

v' Jinsiy rollar ikki madaniyat ertaklarida an’anaviy tarzda tasvirlangan, biroq ingliz
ertaklarida zamonaviy davrda bu rollarning o‘zgarishi kuzatilmoqda, o‘zbek ertaklarida
esa an’anaviy obrazlar saglanmoqda;

v Personajlar tarkibida ingliz ertaklari sehrli xotinlar, shahzodalar, jodugarlar va
gapiradigan hayvonlarni ko‘proq oz ichiga olsa, ozbek ertaklarida ruhlar, jinlar, dono
keksalar va mahalliy gahramonlar markaziy o‘rinda turadi;

v Muhit jihatidan ingliz ertaklari ko‘proq sehrli o‘rmonlar, qal’alar va girolliklarda kechsa,
o‘zbek ertaklari Markaziy Osiyo cho'llari, tog‘lari va tarixiy shaharlar fonida yaratilgan;

v' Og'zaki an’ana o‘zbek ertaklarida hozir ham faol saglanib kelmoqda, she’riy uslub va
takrorlashlar bu an’anani mustahkamlaydi, ingliz ertaklari esa ko‘proq yozma shaklda
tarqaladji;

v' Ingliz va o’zbek ertaklari o’z madaniyatlari va tarixiy meroslarini aks ettirib, lingvistik
va madaniy jihatdan chuqur tahlilga loyiq bo’lib, ular orqali xalgning dunyoqarashi va
gadriyatlari aniqglanadi.

Xulosa. Ingliz va ozbek xalq ertaklari o‘zaro ko‘plab umumiyliklarga ega bo'lishiga
qaramay, har biri o'z madaniy mubhitining, tarixiy tajribasining va ijtimoiy qadriyatlarining
noyob aksidir. Har ikki millat ertaklari yaxshilikning yovuzlik ustidan g‘alabasi, jasorat, adolat,
saxovat va aql bilan harakat qilish kabi universal mavzularni ilgari suradi. Biroq, ingliz
ertaklarida individualistik yondashuv - qahramonning shaxsiy harakati va tavakkali orqali
muvaffaqiyatga erishish g‘oyasi ustuvor bo‘lsa, o‘zbek ertaklarida jamoaviylik, oilaviy
birdamlik va insonlararo hurmat-izzat asosiy qadriyat sifatida ilgari suriladi.

Jinsiy rollarning tasviri ham har ikki madaniyatda an’anaviy xarakter kasb etgan bo‘lsa-
da, zamonaviy talginlarda bu rollar asta-sekin o‘zgarib borayotganini ko‘rish mumkin. Ingliz
ertaklarida qadimgi saroy va qirollik timsollari orqali fantastik olam yaratilgan bo‘lsa, o‘zbek
ertaklarida real hayotga yaqin, mahalliy manzaralar va tarixiy shaharlar konteksti muhim
ahamiyat kasb etadi. Sehrli mavjudotlar, jinlar, ruhlar, dono keksalar va jasur gahramonlar har
ikki ertaklar tizimida muhim dramatik funksiyani bajaradi, ammo ularning milliy xususiyatlari
ularni bir-biridan keskin ajratib turadi.

Ertaklarning og'zaki an’anada saqlanib kelayotgani, ayniqsa o‘zbek folklorida, ularning
lingvomadaniy qiymatini yanada oshiradi. She’riy uslub, takrorlovchi iboralar va ritmik tuzilma
orqali ertaklar nafagat axloqiy saboq, balki estetik zavq manbai bo‘lib xizmat qiladi. Ingliz
ertaklari esa yozma shaklga o‘tgani bilan keng madaniy maydonda ertak janrining
rivojlanishiga xizmat qilmoqda.

Xulosa qilib aytganda, ingliz va o‘zbek ertaklarini lingvomadaniy tahlil qilish orqali har
bir xalgning o‘ziga xos mentaliteti, qadriyat tizimi, estetik qarashlari va tarixiy merosi namoyon

bo‘ladi. Bu esa ertaklarni nafaqat bolalar uchun giziqarli hikoya, balki chuqur madaniy va
lingvistik manba sifatida o‘rganish zarurligini tasdiglaydi.

